
  
 
 

Dal cussagl cumünal 
 

 
In sias ultimas sezzüdas ha il cussagl cumünal trattà surtuot las seguaintas 
fatschendas: 

 
Rutas per ir cun gianellas 

L'Uffizi chantunal per economia e turissem ha propuonü d'integrar la ruta da 
S-charl sün Fuorcla Schombrina aint il inventar chantunal da variantas (sco ruta 
ufficiala per ir cun gianellas). Il cussagl cumünal ha decis da dar l'acconsenti-
maint, sco avant fingià l'Uffizi chantunal da chatscha e pes-cha. 

 
Zona agricula San Jon 

La Pro Natura vaiva inoltrà üna protesta cunter ils müdamaints da la planisa-
ziun adattada al proget previs sü San Jon. Per formular la posiziun dal cumün 
es gnü incumbenzà ün giurist. Il cussagl ha approvà sia posiziun e tilla inoltrada 
a l'uffizi chantunal pel svilup dal territori. 

 
Via da Prasas-cher 

Il cumün prevezza da schlargiar la via da Prasas-cher e cumpra per quel scopo 
ca. 40 m2 da la parcella 68. Als proprietaris da quista parcella vain dat ün dret 
da fabrichar plü daspera vers la via da Prasas-cher sco eir vers il Stradun. Al 
listess mumaint as sgüra il cumün sün parcella 68 ün dret da passagi per pe-
duns per pudair realisar ün marchapè lung il Stradun. 

 
Fuormaziun dal Stradun 

Pella fuormaziun dal Stradun faja dabsögn d'ün planisader specialisà. Sün pro-
posta da la cumischiun da planisaziun ha decis il cussagl cumünal la tscherna 
dad Andreas Egger e Daniel Wegmüller. 

 
Dumondas da fabrica 

Il cussagl resp. la direcziun han dat ils seguaints permiss da fabrica: 

– Hotel Belvair AG: nouva chasa d'abitar sül lö da la Chasa Sivü 

– Aldo + Miriam Sala: terrassa cuernada e saiv 

– Arquint Immobilien AG: perforaziuns per sondas geotermicas 

sco eir per divers progets plü pitschens. 

